
Dan huwa appell ad istanza tal-konvenuti mis-sentenza
moghtija mill-Prim’ Awla tal-Qorti Civili fid-9 ta’ Jannar
2012 li permezz tieghu qgeghdin jitolbu lil din il-Qorti
thassar is-sentenza appellata msemmija u tichad it-talbiet
tal-attrici bl-ispejjez kontra taghha.

Ghal intendiment ahjar ta’ dan Il-appell is-sentenza
moghtija mill-ewwel Qorti geghda tigi hawnhekk riprodotta
fl-intier taghha:

“II-Qorti;

“Rat ir-rikors guramentat ipprezentat fit-30 ta’ Lulju 2010 i
permezz tieghu l-attri¢i ppremettiet:

“Ii I-attri¢i hija I-inkwilina tal-fond 15/3, Triq I-Inginieri, il-
Belt.

“Illi 1-attrici ilha tippossjedi ghal aktar minn hamsin sena
kamra, taht it-tarag tal-Blokka ta’ Appartamenti bin-numru
15 Trig I-Indiniera, I-Belt.

‘i din il-kamra kienet tinsab fil-ground floor tal-istess
blokka ta’ appartamenti u kellha fac¢¢ata tal-injam.

“lli dan il-pussess kien ukoll bil-kunsens ta’ sid il-kera,
¢joe’ Scicluna’s Estates.

“llli fl-ewwel Gimgha ta’ Lulju 2010, il-konvenuti, jew min
minnhom, klandestinament u bi vjolenza gabdu u zarmaw
l-injam tal-fac¢ata tal-istess kamra tal-attri¢i, zgumbraw
din il-kamra mill-effetti mobbli tal-istess attric¢i, u
spussessaw lill-attri¢i mill-pussess ta’ din l-istess kamra.

“Illi effettivament bl-agir taghhom il-konvenuti zarmaw din
il-kamra kompletament.

“Illi minkejja I-interpellazzjonijiet tal-attrici, ma kienx hemm
reintegrazzjoni ghall-istat ante¢edenit mill-konvenuti;

“dghidu ghalhekk il-konvenuta, jew min minnhom, ghaliex
din I-Onorabbli Qorti m’ghandhiex:

Pagna 2 minn 14
Qrati tal-Gustizzja



Kopja Informali ta' Sentenza

“(i) Tiddikjara li I-fatt li I-konvneuti, jew min
minnhom, gabdu u zammew il-kamra ta’ taht it-tarag, li
kienet tinsab fil-ground floor tal-Blokka Appartamenti bin-
Numru 15, Triq I-Inginieri, il-Belt, jikkostitwixxi spoll vjolenti
u klandestin;

“(ii) Tikkkundanna lill-kkonvenuti, jew  min
minnhom, li fi Zzmien gasir u perentorju jirreintegraw lill-
attri¢i fl-istat antecedenti ghall-istess spoll;

“(iii) Fin-nuggas li dan isir, tawtorizza li I-istess
reintegrazzjoni ssir mill-attrici u dan bl-ispejjez tal-istess
konvenuti, jew min minnhom;

“Bl-ispejjez kontra I|-konvenuti, bl-ingunzjoni minn issa
ghas-subizzjoni; u dana b’rizerva ghal kull azzjoni ghad-
danni spettanti lill-attrici.

“Rat id-dikjarazzjoni mahlufa tal-attrici u I-lista tax-xhieda.

‘Rat ir-risposta guramentata tal-konvenuti, pprezentata fit-
3 ta’ Dicembru 2010, li permezz taghha e¢cepew:

“Illi t-talbiet attrici huma nfondati billi [-attri¢i qatt ma kellha
l-pussess vantat u ma hemm Il-ebda pussess X}jigi
reintegrat.

‘Rat id-dikjarazzjoni mahlufa tal-konvenuti u [-lista tax-
xhieda.

“‘Rat l-affidavits;
“Semghet il-provi;

‘Rat l-atti pro¢esswali u I-verbal tas-seduta tas-7 ta’
Novembru 2011 |i permezz tieghu |-kawza giet differita
ghas-sentenza wara li I-Avukati rispettivi ttrattaw il-kawza;

“Ikkunsidrat.

“Ii kif jidher ¢ar mir-rikors promotur din hija kawza ta’
spoll. L-attrici ged issostni illi I-konvenuti spussessawha

minn kamra taht it-tarag tal-blokk ta’ appartamenti
msemmija fir-rikors. Kif hu maghruf huma tlieta I-elementi
rikjesti biex azzjoni ta’ spoll tirnexxi, u ¢joe’:

“1. il-pussess — possedisse;

“2. |-azzjoni spoljattiva li tkun saret bil-mohbi jew
kontra |-volonta tal-attur — spoliatum fuisse; u

“3. li -azzjoni ssir fi zmien xahrejn minn meta
jkun sehh l-ispoll — infra bimestre deduxisse.

“Illi I-konvenuti ged jikkontestaw li |-attri¢i kellha I-pussess
in kwistjoni. Jghidu li huma nehhew biss dak li sejhulu
mbarazz li kien hemm tanht it-tarag u ¢ahdu li kien hemm xi
kamra.

“Ili fil-fehma tal-Qorti ghalhekk il-kwistjoni principali f'din il-
kawza hija jekk l-attri¢i kellhiex il-pussess rikjest mil-ligi.
Hija allura kwistjoni ta’ kredibilita’ ghaliex il-kontestazzjoni
tal-konvenuti li dik il-parti hija komuni ghall-ko-proprjetariji
(hawn ta’ min jghid li l-attri¢i hija nkwilina) ma hijiex
rilevanti fkawza bhal din. Fil-kawza deciza mill-Qorti tal-
Appell fit-28 ta’ Mejju 1956 fl-ismijiet “Vincenzina Cassar
et vs Annetto Xuereb Montebello” |-istess Qorti galet illi:

“lI-gurisprudenza tat-Tribunali taghna dejjem kienet
kostanti fl-interpretazzjoni ta’ dawn il-ligijjiet fis-sens i I-
azzjoni ta’ spoll hija ‘di ordine pubblico’, unikament u
esklussivament intiza biex timpedixxi li wiehed jaghmel
gustizzja b’idejh minghajr I-intervent tat-tribunal Civili u
tipprevjeni |-konsegwenzi deplorevoli ta’ agir simili.
Ghalhekk il-ligi tivvjeta I-allegazzjoni ta’ kwalsiasi
eccezzjoni Ii ma tkunx dilatorja kontra r-reintegrazzjoni u
ticCirkoskrivi I-ezami tal-Qorti ghall-fatt biss tal-pusses u
tal-ispoll denunzjat. Ir-reintegrazzjoni ghandha dejjem tigi
ordnata mill-Qorti, kwantunkwe |-pussess jista’ jkun vizzjat
u min jikkometti I-ispoll ikun il-veru proprjetarju tal-haga li
minnha |-possessur taghha jkun gie spoljat.”

‘i Pdin is-sentenza |-Qorti ¢¢itat sentenza riportata fil-
Volum XXXIII-ii-83 illi rriteniet “che la reintegrazione

dovra’ essere dalla Corte ordinate, comunque viziato
possa essere il possesso dell’ attore, comunque il citato
possa essere il vero propietario della cosa di cui I attore
avesse sofferto lo spoglio; sicche’ I’ indagine intormo alla
legittimita’ del possesso, da farsi in altra sede, tornerebbe
oziosa in questo giudizio”.

“Illi fis-sentenza “Delia vs Schembri” (Prim’ Awla — 4 ta’
Frar 1958) gie ritenut illi:

“L-azzjoni ta’ spoll iservi biex tipprotegi I-pussess, ikun
X’ikun ... li jigi vjolentement jew okkultament mehuda
minghand il-possessur jew detentur u gie dec¢iz kemme-il
darba Ii tapplika wkoll ghat-tutela tal-kwazi pussess tad-
drittijiet legali u hija inerenti ghall fatt ta’ min b’awtorita
privata ... jaghmel ghad-dannu ta’ terza persuna att li
ghalkemm jista’ jkollu dritt ghalih ma jistax jezercitah
minghajr intervent tal-Qorti.”

‘i fi  kliem Pacifici Mazzoni spoll vjolent huwa
‘Qualunque atto arbitrario che per forza privata si compia
contro la volontarieta’ dello spogliato’. (Vol lll Sez. 52).

‘i kif ukoll intqal fil-kawza “Margherita Fenech vs
Pawla Zammit” deciza fit-12 ta’ April 1958:

“-actio spolii hija radikata pjuttost fuq l-esigenzi ta’ utilita’
socjali milli fuq il-prinCipju assolut ta’ gqustizzja hija
eminentement intiza I-protezzjoni ta’ kwalunkwe pussess
u jigi impedut lic-cittadin privat li jiehu I-ligi fidejh;, b’mod li
I-fini taghha huwa dak i jigi restawrat I-istat tal-pussess i
Jkun gie skonvolt jew turbat.”

“Illi wiehed ukoll isib dikjarat illi;

“Kif kellha okkazjoni tesprimi ruhha I-Onorabbli Qorti tal-
Appell, |-indagini Ii trid issir hija wahda limitatissima,
rigoruza u skarna u ma tinsab febda legislazzjoni ohra u
kompliet tghid illi ghalhekk indaginijiet bbazati fuq x’jghidu
u ma jghidux guristi u awturi Francizi u Taljani huma ghal
kollox irrilevanti u inapplikabbli fil-kuntest tal-ordinament

guridiku taghna — Appell Civili — “Cardona vs Tabone” —
deciza fid-9 ta’ Marzu 1992.

“Ili fdin il-kawza I-konvenuti mhumiex ji¢hdu li nehhew I-
oggetti li kien hemm taht it-tarad pero’ jichdu li kien hemm
xi kamra; skond huma taht it-tarag ma kienx allura
maghlugq.

“i 1-Qorti wara i rat l|-affidavits tal-attrici u binha u
semghet lill-konvenuta in kontro-ezami u jidhrilha i |-
verzjoni tal-attrici hija aktar vero simili; mir-ritratti esebiti
minnha jidher ¢ar li kien hemm I-ghelug ghaliex ghadhom
jidhru s-sinjali tal-imsiemer. L-attri¢i tghid li s-sitwazzjoni
kienet hekk ghal ghexieren ta’ snin u ghalkemm fil-fond
illum okkupat mill-konvenuti kien hemm diversi inkwilini
gatt ma kellha xi oggezzjoni minn xi hadd minnhom biex
ma tpoggix xi mobbli taghha hemmhekk.

“Ghal dawn il-motivi, il-Qorti tiddec¢iedi din il-kawza
billi tichad I|-e¢¢ezzjonijiet tal-konvenuti u tilga’ it-
talbiet kollha tal-attrici. Ghall-fini tat-tieni talba
tipprefiggi terminu ta’ xahar, filwaqt li ghall-fini tat-
tielet talba tinnomina lil AIC Alan Saliba |li ghandu
f’kull kaz jissorvelja x-xoghol.

“L-ispejjez jithallsu mill-konvenuti.”

Rikors tal-appell tal-konvenuti Abdulhakim Youssef
Azzuz u Josephine Caruana Azzuz:

[I-konvenuti hassew ruhhom aggravati bid-decizjoni tal-
ewwel Qorti u ghalhekk interponew dan I-appell minnha.

L-aggraviji:

(1) Pussess:

L-ilment ewlieni tal-konvenuti appellanti jirrigwarda I-
element tal-pussess u jsostnu li |-attrici effettivament gatt

ma kellha I-pussess |i tirrikjedi I-ligi sabiex kawza ta’ spoll
tirnexxi.

Dwar l-allegazzjoni tal-attri¢i li zewgha kien inghata ¢-
Cavetta tal-kamra ta’ taht it-tarag wara talba lill-
amministratur (is-sur Delia) ta’ Scicluna’s Estates, il-
konvenuti appellanti jargumentaw li kieku kien minnu i
zew(q l-attri¢i kien inghata xi pussess mill-amministratur ta’
gabel ta’ Scicluna’s Estates (li dak iz-zmien kien sid tal-
blokk kollu tal-appartamenti) dan kien isir bil-miktub.
Jaccennaw ghall-fatt li langas [-amministratur prezenti ma
sab xi hjiel ta’ xi ftehim li jikkonferma dan.

It-tezi taghhom ghalhekk hija li l-attrici u zewgha kienu
biss tollerati fl-uzu li huma kienu jaghmlu mill-ambjent ta’
tant it-tarag izda gatt ma kellhom il-pussess tieghu iktar u
iktar illum, meta Scicluna’s Estates bhala sidien fadlilhom
biss I-appartament tal-attrici.

Huma imbaghad jirreferu ghall-Artikolu 526 tal-Kapitolu 16
tal-Ligijiet ta’ Malta Ii jistipula li dawk l-atti li huma
fakultattivi jew li jithallew isiru biss bil-bona grazzja ma
jistghux jiswew ta’ bazi ghall-ksib tal-pussess. Jirreferu
wkoll ghas-sentenza tal-Qorti tal-Appell fl-ismijiet Dean v.
Abela (30.06.2004), Ii tirrigwarda cirkostanzi fejn I-attriCi
tilfet il-kawza ta’ spoll li fethet kontra I-konvenut minhabba
li biddel is-serratura tad-dar li fiha kienet toqghod ghax
irrizulta li l-uzu li kienet taghmel tad-dar kien biss wiehed
ta’ tolleranza.

(2) Spoll:

Subordinatament, jissottomettu li hemm kunflitt jekk taht
it-tarag kienx fil-fatt maghluq bhala kamra b’xi pjanci. L-
attrici appellata fir-rikors taghha tallega li I-kamra ta’ tanht
it-tarag kienet maghluga b’fa¢c¢ata bl-injam. 1I-Qorti galet ©
jJidher car li kien hemm I-gheluq ghaliex ghadhom jidhru s-
sinjali  tal-imsiemer”, izda I-konvenuti  appellanti
jargumentaw illi jekk zewg I-attrici kien ghamel xi gheluq
fl-ewwel nofs tas-snin hamsin, dan ma jfissirx li meta
huma (l-appellanti) xtraw I-appartament taghhom I-gheluq
kien ghadu hemm. Jaghmlu riferenza ghall-affidavit
taghhom fejn stqarrew li la kien hemm xi kamra tissakkar
b’Cavetta, la injam u langas pjanci bil-hadid, izda imbarazz
bhal madum u gebel, fliexken vojta u xi laned.

Risposta tal-attrici appellata Mary Pace:

L-attrici appellanti wiegbet biex turi li s-sentenza appellata
hija gusta u timmerita konferma.

Dwar |-ewwel aggravju:

L-attrici appellata ma tagbilx mal-argument tal-appellanti i
meta xi hadd ikollu pussess fug immobbli b’mera
tolleranza allura dak il-pussess mhux suffi¢jenti biex tidi
radikata azzjoni ta’ spoll.

(@) Hija targumenta li I-azzjoni ta’ spoll tissussisti sia
meta wiehed ghandu pussess ta’ liema xorta jkun u sia
meta ghandu detenzjoni.

(b) 1zzid tghid li fir-rigward ta’ x’tip ta’ pussess huwa
necessarju fkaz ta’ spoll wiehed isib li I-pozizzjoni Maltija
hija usa minn dik Taljana' ghaliex il-ligi Maltija taccetta
wkoll id-detenzjoni u ghalhekk I-interpretazzjoni ta’
X’jikkostitwixxi pussess validu sabiex ikun hemm spoll irid
ikun liberali ghall-ahhar.

(¢) Inoltre tghid li gari tas-sentenza citata (Dean v.
Abela) bl-ebda mod m’ghandu jwassal biex din il-Qorti
taccetta t-tezi tal-konvenuti appellanti.

(1) Hija tispjega i din is-sentenza kienet i¢¢itat minn
sentenza ohra fl-ismijiet Annetto Xuereb Montebello v.
Pawlina Magri (1953) liema sentenza kienet strahet fuq
gurispudenza Taljana li tghid i meta xi hadd jippossjedi
b’tolleranza ma jistax jaghmel kawza ta’ spoll kontra s-sid.
L-attri¢i tissottolinea I-fatt i fil-kawza odjerna hija fethet il-
kawza kontra terza persuna u mhux is-sid.

! L-attrici tikkummenta li l-pozizzjoni Taljana diga™ hija
wiesgha ferm, u fil-fatt tikkwota mill-awtur Galgano li jghid li
l-azzjoni ta’ spoll tista’ ssir sahansitra mill-halliel u anke
jekk ikun ippossessa ruhhu gurnata gabel ma gie spoljat.

(i) L-appellata zzid tghid li I-gurisprudenza Taljana li
hija bbazata fugha s-sentenza citata m’ghadhiex
applikabbli ghad-dispost tal-ligi taghna llum kif langas
m’ghadha applikabbli ghall-pozizzjoni Taljana vigenti, kif
jirrizulta mill-bran ta’ Galgano.

(iii) Issemmi wkoll li I-Qorti waslet ghall-konkluzjoni
taghha fDean v. Abela peress |Ii Il-attrici kienet
ippremettiet li kienet l-inkwilina meta fil-fatt irrizulta li ma
kienx il-kaz, mentri hija (I-appellata) imkien ma galet i hija
l-inkwilina tal-kamra inkwistjoni.

L-appellata ssostni li I-insenjament li I-att ta’ tolleranza ma
jaghtix lok ghal spoll jista’ jissussisti biss jekk il-konvenut
huwa |-persuna li ttollerat dak il-pussess, u zzid tghid li
dan ma kienx il-kaz f'din il-kawza odjerna. Fi kwalunkwe
kaz hija taghmilha ¢ara li mhix ged taccetta I-verzjoni tal-
appellanti li hija kellha I-pussess b’mera tolleranza u fdan
ir-rigward tirreferi ghax-xhieda taghha, ta’ zewgha u ta’
Vince Curmi.

Dwar it-tieni aggravju:

Fir-rigward tal-ezistenza o meno tal-“kamra” ta’ taht it-
tarag hija tikkummenta li hija mhux xi mignuna li ser
toqghod taghmel kawzi fuq kmamar fantazmi, u ssostni li
ladarba I-ewwel Qorti dehrilha li kellha temmen il-verzjoni
taghha din il-Qorti tal-appell m’ghandhiex tiddisturba |-
apprezzament tal-fatt li kienet ghamlet.

Kunsiderazzjonijiet ta’ din il-Qorti:

L-attri¢i appellata fir-rikors guramentat taghha ppremettiet
li kien ilha ghal aktar minn hamsin sena tippossjedi kamra
bil-fac¢ata tal-injam taht it-tarag tal-blokka appartamenti li
fiha hija tabita. Spjegat li dan il-pussess kien bil-kunsens
ta’ sid il-kera, Scicluna Estates. Hija allegat li I-konvenuti
appellanti zarmaw I-injam tal-fa¢¢ata ta’ din il-kamra,
nehhew I|-effetti mobbli li kien hemm fiha u spussessawha
mill-pussess ta’ din il-kamra u kien ghalhekk li stitwiet din
|-azzjoni ta’ spoll.

Fir-risposta guramentata taghhom, il-konvenuti apellanti
eccCipew li l-attrici gatt ma kellha I-pussess vantat u li ma
kien hemm |-ebda pussess Xjigi reintegrat.

L-ewwel Qorti rriteniet li I-kontestazzjoni tal-konvenuti li I-
ambjent inkwisjtoni huwa komuni ghall-komproprjetarji tal-
blokka mhix rilevanti ghaliex il-kwistjoni prin¢ipali hija jekk
l-attri¢i kellhiex il-pussess. Hija wara li ezaminat il-provi
prodotti miz-zewq partijiet dehrilha i I-verzjoni tal-attrici
hija aktar verosimili u konsegwentement laqgghet it-talbiet
attrici.

Fir-risposta tal-appell taghhom il-konvenuti appellati
jibdew biex jilmentaw li |-ec¢tezzjonijiet taghhom ma
kienux kif poggiethom I[-ewwel Qorti u jaccennaw ghall-fatt
li I-eccezzjonijiet taghhom kienu jirrigwardaw |-element tal-
pussess: li I-attri¢i gatt ma kellha I-pussess i tirrikjedi I-lidi,
u mhux li kellha I-pussess vizzjat. L-ewwel Qorti pero” gatt
ma galet li I-konvenuti kienu ec¢cepew li l-attrici kellha I-
pussess vizzjat. Veru |i ghamlet riferenza ghall-
kontestazzjoni tal-konvenuti |i I-attrici kienet qgeghda
taghmel uzu mill-partijiet komuni (liema I-kontestazzjoni
tohrog mix-xhieda tal-konvenuta)? izda l-ewwel Qorti gatt
ma gqalet li din il-kontestazzjoni kienet tohrog mill-
ecctezzjonijiet. L-ewwel qorti fil-fatt irrikonoxxiet Ii I-
kwistjoni principali hija jekk I-attrici kellhiex il-pussess
rikjest mil-ligi jew le (haga li eccCipew il-konvenuti
appellanti stess) u kkonkludiet li fil-fatt kellha dan il-
pussess.

Pussess jew tolleranza:

L-aggravju principali tal-konvenuti appellanti fil-fatt
jirrigwarda dan I-element tal-pussess. Huma jirrikonoxxu |-
fatt li l-attrici (u zewgha) kienu jaghmlu uzu mill-ambjent
ta’ taht it-tarag izda jsostnu |i dan Il-uzu ma kienx
jammonta ghal dak il-pussess rikjest mil-ligi sabiex azzjoni

2 “..ma rridx dan il-hmieg jien, dan kien taht it-tarag, u taht it-tarag huma
komun, ta’ kulhadd....skantajna kif dawn fethulna kawza fuq post li huwa
komun ghax taht it-tarag huwa komun.” (Xhieda tal-konvenuta,
17.06.2011, fol 44-47)

ta’ spoll tirnexxi ghaliex kien biss uzu bazat fuq it-
tolleranza. Dwar il-verzjoni tal-attri¢i li fil-bidu tas-snin
hamsin |-amministratur ta’ sid il-kera Scicluna Estates®
kien ta ¢-Cavetta tal-kamra ta’ taht it-tarag lil zewgha,
huma jsostnu li dan ma jirrizulta minn imkien u
jargumentaw invece li |-provi li tistrieh fughom I-attrici juru
li [-uzu li hi u zewgha kienu jaghmlu tal-ambjent inkwistjoni
kien bazat fuq it-tolleranza.

In vista tal-fatt li min juza u jezercita poter ta’ fatt fuq haga
huwa prezunt pussessur, jispetta lil min jikkontesta dan il-
pussess li jipprova li I-pussess hekk vantat jidderivi minn
att ta’ tolleranza. Dan ghaliex kif drabi ohra gie osservat
mill-Qrati taghna, “it-tolleranza ma ghandhiex tigi prezunta
u ghandha ghalhekk tigi pruvata almenu prima facie”
(Kollez Vol XXXVI p.l, p.292) u “I-piz ta’ din il-prova
jinkombi fug min jinvoka t-tolleranza” (Kollez Vol XLIV p.lI,
p.608).”* Din il-Qorti pero” tosserva li huwa proprju fir-
rikors tal-appell taghhom |li I|-konvenuti jinvokaw it-
tolleranza ghall-ewwel darba. Ghalkemm huma minn
dejjem ikkontestaw il-pussess vantat mill-attrici, it-
tolleranza qatt ma tgajmet minnhom, la permezz ta’
eccezzjoni fir-risposta guramentata taghhom u langas b’xi
mod iehor fil-mori tal-kawza. Konsegwentement |-ewwel
Qorti m’ghamlet |-ebda kunsiderazzjonijiet legali biex
tistabbilixxi jekk I-uzu li kienu jaghmlu I-attrici u zewgha
kienx jidderivi minn att ta’ tolleranza. Ma tistax ghalhekk
issa din il-Qorti tal-Appell tezamina kwistjoni li qatt ma
kienet tressget ghall-kunsiderazzjoni tal-ewwel Qorti (u li
konsegwentement I|-ewwel Qorti gatt ma kkunsidrat)
ghaliex f'dak il-kaz ma tibgax aktar Qorti ta’ revizjoni.

Dan |-ewwel aggravju ghalhekk jirrizulta infondat.

L-ispoll:

Fit-tieni aggravju taghhom il-konvenuti jaghmlu riferenza
ghall-osservazzjoni tal-ewwel Qorti fir-rigward tal-

® Li fiz-zmien 1i hija hadet il-post b’ kera kienu s-sid tal-blokk kollu tal-
appartamenti

4 Maria Caruana v. Benedict Spiteri et, Appell Inferjuri, Imh. Philip
Sciberras, dec¢iza 24 ta’ Marzu 2004

allegazzjoni tal-attrici li I-ambjent ta’ taht it-tarag li kienu
jaghmlu uzu minnu kellu fac¢ata tal-injam li giet zarmata
mill-konvenuti u jissottomettu li hemm kunflitt dwar I-
ezistenza o meno ta’ kamra maghluqga bil-pjanci tal-injam.

L-ewwel Qorti kienet qgalet hekk: “mir-ritratti esebiti
minnha (l-attric¢i) jidher ¢ar Ii kien hemm I|-gheluq ghaliex
ghadhom jidhru s-sinjali tal-imsiemer”. Dan il-fatt kien
wiehed mir-ragunijiet |i abbazi taghhom I-ewwel Qorti
lagghet it-talbiet kollha tal-attrici u ordnat lill-konvenuti
jirreintegrawha fl-istat antecedenti ghall-ispoll (liema
reintegrazzjoni ovvjament tikkonsisti farmar tal-pjanci tal-
injam b’'mod |i I-ambjent ta’ taht it-tarag jiehu forma ta’
kamra tissakkar).

Fl-ewwel lok jigi osservat li anke dwar il-mertu ta’ dan it-
tieni aggravju, u cioe  l-ezistenza o meno tal-pjanci tal-
injam li jaghlqu l-ambjent ta’ tant it-tarag, il-konvenuti wkoll
naqsu li jaghmlu e¢¢ezzjoni. Qatt ma ecc¢ipew li huma ma
kkommettewx dan I-att spoljattiv allegat mill-attrici u cioe’
li zarmaw l-allegata kamra ta’ taht it-tarag billi qalghu il-
pjanci tal-injam li kienu jaghlquha (kif diga™ die espost iktar
il fuq, l-unika ec¢ezzjoni taghhom kienet tirrigwarda biss
il-pussess, jew ahjar, in-nuggas ta’ pussess tal-attrici.)

Din il-kontestazzjoni pero’ tohrog mix-xhieda taghhom
stess. Fl-affidavits taghhom jichdu li kien hemm kamra
tant it-tarag li kienet tissakkar u jsostnu li ma kienx hemm
injam. ll-konvenuta fix-xhieda taghha viva voce tkompli
ssostni li meta dahlu joqoghdu fl-appartament taghhom
gatt ma kien hemm kmamar taht it-tarag, wisq anqas
kmamar jissakkru u kull ma ghamlu kien li ppruvaw jehilsu
mill-imbarazz li kien hemm taht it-tarag konsistenti fgebel
imkisser, madum miksur ec¢éetera, (kif jidher fir-ritratt a fol.
43) haga li ma rnexxilhomx jaghmlu ghaliex tal-bulky
refuse ma riedux johduh u ghadu hemm sal-lum.> Kontro-

5 Sussegwentement fil-mori tal-kawza tal-appell il-konvenuti appellanti
pprezentaw affidavits biex jispjegaw li l-imbarazz tal-intrata li jidher fir-
ritratt, m’ghadux hemm, u la nehhewh huma u langas qabbdu lil
haddiehor biex inehhih.

ezaminata imbaghad regghet xehdet li ma tiftakarx pjanci
tal-injam, izda tiftakru miftuh.

Ghalkemm kif diga’ inghad l-allegati atti spoljattivi ma
gewx ikkontestati mill-konvenuti permezz ta’ ec¢ezzjoni, I-
ewwel Qorti fl-istudju li ghamlet biex tara jekk dan it-tieni
element ta’ azzjoni ta’ spoll kienx jissussisti, waslet ghall-
konkluzjoni li mhux biss kien hemm I-gheluq izda li kienu I-
konvenuti li qalghu dan I-ghelug u konsegwentement
ordnatilhom jergghu jarmaw il-kamra.

Huwa risaput li [-Qorti tal-Appell bhala regola m’ghandhiex
tiddisturba d-diskrezzjoni ezercitata mill-ewwel Qorti fl-
apprezzament li hija tkun ghamlet tal-provi migbura
minnha stess. Din il-Qorti normalment tkun inklinata li
tiddisturba l-apprezzament tal-fatti li tkun ghamlet [-ewwel
Qorti jekk hija tkun sodisfatta li huwa b’dan il-mod biss li
tkun tista’ tikkorregi ingustizzja manifesta. F'dan il-kaz
odjern hija fliet bir-reqqga I-provi migbura u sabet li jezistu
ragunijiet serji bizzejjed biex din il-Qorti tiddipartixxi mill-
konkluzjonijet li waslet ghalihom I-ewwel Qorti.

Veru li kif osservat |-ewwel Qorti mir-ritratti esebiti jidhru s-
sinjali tal-imsiemer mat-tarag, li huma indikazzjoni Ii I-
ambjent ta’ taht it-tarag kien xi darba maghlug. Inoltre din
il-Qorti tosserva wkoll i mir-ritratt G6° jidher ukoll li fil-
ground floor tal-blokka il-hajt huwa zewg kuluri fis-sens i
tant it-tarag huwa mod u mit-tarag ’il barra huwa mod
iehor. Dawn il-fatti wahedhom pero’ ma jippruvawx li meta
I-konvenuti marru jogoghdu fl-appartament taghhom |-
gheluq (li kien jezisti fis-snin hamsin) kien ghadu hemm u
wisq angas ma jipprovaw li qalghuh I-istess konvenuti jew
min minnhom, kif ikkonkludiet I-ewwel Qorti.

Ghalkemm bin I-attri¢i xehed Ii kien avvi¢ina lill-konvenut
dwar l-allegati pjanci tal-injam u li dan tal-ahhar kien gallu
li jekk jerga’ jibni I-kamra huwa kien jerga’ jzarmaha,’ din
il-verzjoni ma tirrizultax korraborata. Hija sempliciment
kelma ta’ naha kontra ohra. ll-konvenuti appellanti da parti
taghhom mhux talli ma jammettux li galghu l-allegati

6 Fol. 55
7 Affidavit ta’ bin l-attric¢i, George Pace, mahluf 14.02.2011, fol. 31

pjanci tal-injam talli jichdu li kien hemm xi pjanc¢i. Meta |-
konvenuta waqt il-kontro-ezami taghha intweriet ir-ritratt
Dok G9° i juri “graphic insertion” u cioe' rikostruzzjoni
digitali ta’ kif kienu allegati pjanci tant it-tarag hija sostniet
li dawn gatt ma kienu.

It-tieni aggravju ghalhekk fil-fehma ta’ din il-Qorti huwa
fondat.

Isegwi ghalhekk li ma jissussistux it-tliet elementi
necessarji biex kawza ta’ spoll bhal din odjerna tista’
tirnexxi b’success.

Ghal dawn il-motivi din il-Qorti tiddeciedi din il-kawza billi
tilga’ I-appell tal-konvenuti appellanti, tirrevoka s-sentenza
appellata u tichad it-talbiet tal-attrici.

L-ispejjez taz-zewq istanzi ghandhom jithallsu mill-attrici
appellata.

< Sentenza Finali >

8 Fol. 58

